
QORTI TAL-APPELL KRIMINALI
Onor. Imhallef Dr. Neville Camilleri
B.A., M.A. (Fin. Serv.), LL.D., Dip. Trib. Eccles. Melit.

Appell Numru 243/2022/1

I1-Pulizija
VS.

Joseph Dimech

[Hum 30 ta” Marzu 2023
I1-Qorti,

Rat l-imputazzjonijiet migjuba kontra l-appellant Joseph Dimech,
detentur tal-Karta tal-Identita” bin-Numru 377469(M), akkuzat
quddiem il-Qorti tal-Magistrati (Malta) bhala Qorti ta’ Gudikatura
Kriminali talli nhar 1-14 ta” Mejju 2016 ghall-habta ta” bejn 00.15am
u 02.40am gewwa Triq il-Karmnu, Birkirkara u f'dawn il-Gzejjer:

1. volontarjament hassar, ghamel hsara jew gharraq hwejjeg
haddiehor, mobbli jew immobbli, fejn I-ammont ma jiskorriex
l-elfejn u hames mitt Euro (€2,500), izda izjed minn mitejn u
hamsin Euro (€250) ghad-detriment ta’ Josephine Gatt u

Antonella Bartolo u dan bi ksur ta” Artikolu 325(1)(b) tal-
Kapitolu 9 tal-Ligijiet ta’ Malta;

fl-istess data, lok, hin u ¢irkostanzi ngurja, jew hedded jew
ghamel offiza fuq il-persuna ta’ persuni nkarigati skont il-ligi
minn servizz pubbliku, waqt li kienu ged jaghmlu jew
minhabba li kienu ged jaghmlu dan is-servizz, jew bil-hsieb li
jpezzaghhom jew 1i jinfluwixxi fughom kontra I-ligi fl-
esekuzzjoni ta’ dak is-servizz u dan bi ksur ta” I-Artikolu
numru 95 tal-Kapitolu 9 tal-Ligijiet ta” Malta;

fl-istess data, lok, hin u ¢irkostanzi hebb kontra PC 893 Mark
Galea, sabiex jingurjah, idejqu jew jaghmillu hsara u dan bi
ksur ta’ l-Artikolu 339(1)(d) tal-Kapitolu 9 tal-Ligijiet ta’
Malta;

fl-istess data, lok, hin u cirkostanzi ngurja jew hedded lil
Josephine Gatt u lil Antonella Bartolo jew jekk ikun
ipprovokat, ingurja b'mod li hareg barra mil-limiti tal-
provokazzjoni u dan bi ksur ta” Artikolu 339(1)(e) tal-Kapitolu
9 tal-Ligijiet ta’ Malta;

fl-istess data, lok, hin u ¢irkostanzi bl-imgieba tieghu kkaguna
lil haddiehor jibza’ li se tintuza vjolenza kontrih jew kontra 1-
proprjeta’ tieghu jew kontra l-persuna jew il-proprjeta” ta’” xi
hadd mill-axxendenti, dixxendenti, ahwa subien jew bniet jew
xi persuna msemmija fl-Artikolu 222(1) tal-Kapitolu 9 tal-
Ligijiet ta’ Malta u dan bi ksur ta” Artikolu 251B(1) tal-
Kapitolu 9 tal-Ligijiet ta” Malta;

fl-istess data, lok, hin u c¢irkostanzi volontarjament kiser il-
bon-ordni jew il-kwiet tal-pubbliku u dan bi ksur ta” Artikolu
338(dd) tal-Kapitolu 9 tal-Ligijiet ta” Malta;

fl-istess data, lok, hin u c¢irkostanzi ma obdiex l-ordnijiet
legittimi tal-awtorita” jew ta” wiehed li jkun inkarigat minn
servizz pubbliku u dan bi ksur ta” Artikolu 338(ee) tal-
Kapitolu 9 tal-Ligijiet ta” Malta;

8. fl-istess data, lok, hin u ¢irkostanzi kien jinsab fis-sakra b'mod
li ma kienx jista” jiehu hsieb tieghu nnifsu u dan bi ksur ta’
Artikolu 338(ff) tal-Kapitolu 9 tal-Ligijiet ta’ Malta.

[I-Qorti giet mitluba li, f'’kaz ta” htija, tikkunsidra lill-imputat bhala
recediv ai termini ta” 1-Artikoli 49 u 50 tal-Kapitolu 9 tal-Ligijiet ta’
Malta.

Finalment, il-Qorti giet mitluba wkoll sabiex, f'kaz ta" htija,
flimkien jew minflok il-piena applikabbli ghar-reat, tipprovdi
ghas-sigurta’ ta’ Josephine Gatt, Antonella Bartolo u Catherine
Dimech u/jew ta’ persuni ohra, u/jew ghaz-zamma ta” l-ordni
pubblika, u/jew ghall-iskop ta” protezzjoni tal-persuna leza u/jew
ta” individwi ohra minn fastidju u/jew imgieba ohra li tikkaguna
biza" ta’ vjolenza, billi tohrog Ordni ta’ Protezzjoni kontra I-
imputat ai termini ta’ 1-Artikolu 412C tal-Kapitolu 9 tal-Ligijiet ta’
Malta.

Rat is-sentenza tal-Qorti tal-Magistrati (Malta) bhala Qorti ta’
Gudikatura Kriminali tat-12 ta” Mejju 2022, fejn il-Qorti filwaqt li
fuq nuqqas ta” provi lliberat lill-imputat mill-ewwel (1), mir-raba’
(4), mill-hames (5) u mit-tmien imputazzjoni, wara li rat Artikoli
95, 338(dd), 338(ee) u 339(1)(d) tal-Kapitolu 9 tal-Ligijiet ta” Malta,
sabitu hati tat-tieni (2), tat-tielet (3), tas-sitt (6) u tas-seba’ (7)
imputazzjoni migjuba fil-kontra tieghu u kkundannatu ghall-
piena ta’ sitt (6) xhur prigunerija li bl-applikazzjoni ta” Artikolu
28A tal-Kapitolu 9 tal-Ligijiet ta” Malta gew sospizi ghal sena kif
ukoll ghal hlas ta” multa ta’ tmien mitt Euro (€800). L-Ewwel
Qorti spjegat fi kliem semplic¢i r-riperkussjonijiet jekk l-ordni ma
tigix obduta.

Rat ir-Rikors tal-appellant ipprezentat fis-27 ta” Mejju 2022 fejn
talab lil din 1-Qorti sabiex: “filwagqt li tikkonferma s-sentenza fejn I-
Ewwel Onorabbli Qorti lliberat lill-appellant mill-ewwel (1), ir-raba’ (4),
il-hames (5) u t-tmien (8) imputazzjoni u nstab hati tat-tieni (2), it-tielet
(3), is-sitt (6) u s-seba’ (7) imputazzjoni, tvarjaha u tirriformaha in
kwantu jikkoncerna I-piena nflitta, ghall-wahda aktar ekwa u gusta, li
tirrispekkja I-fatti tal-kaz odjern.”

3



243/2022/1 NC

Rat l-atti u d-dokumenti kollha.

Rat illi dan l-appell gie assenjat lil din il-Qorti kif preseduta fid-9
ta’ Jannar 2023 b’“ Assenjazzjonijiet ta’ Kawzi u Doveri” moghti
mis-S.T.O. Prim’Imhallef Mark Chetcuti.

Rat il-fedina penali aggornata tal-appellant ezebita mill-
Prosekuzzjoni fuq ordni tal-Qorti.

Semghet is-sottomissjonijiet finali bil-fomm fejn il-konsulenti
legali nfurmaw lill-Qorti li kienu ged jirrimettu ruhhom ghal dak
li jirrizulta fl-atti processwali.

Ikkunsidrat

Ili fir-Rikors tal-appell tieghu l-appellant jitlob li din il-Qorti
tikkonferma s-sentenza tal-Ewwel Qorti in kwantu sabitu mhux
hati tal-ewwel (1), tar-raba’ (4), tal-hames (5) u tat-tmien (8)
imputazzjoni u in kwantu sabitu hati tat-tieni (2), tat-tielet (3), tas-
sitt (6) u tas-seba’ (7) imputazzjoni b’dan illi talab ukoll li din il-
Qorti tvarja l-piena nflitta u minflok timponi piena aktar ekwa u
gusta u li tirrispekkja 1-fatti tal-kaz odjern.

Ili b’hekk il-gravam sottopost ghal gudizzju ta’ din il-Qorti
jikkon¢erna unikament il-piena erogata mill-Ewwel Qorti. L-
appellant jghid li -Ewwel Qorti kienet gustifikata meta mponiet
multa ghat-tieni (2) imputazzjoni li temergi minn Artikolu 95 tal-
Kapitolu 9 tal-Ligijiet ta” Malta pero’ jargumenta li ma jistax jithem
kif I-Ewwel Qorti waslet ghal konkluzjoni li jinghata sentenza ta’
prigunerija t-terminu ta” liema gie sospiz u dana spe¢jalment meta
I-Ewwel Qorti skartat lI-argument taht Artikoli 49 u 50 tal-Kapitolu
9 tal-Ligijiet ta’ Malta.

Ikkunsidrat
Illi huwa stabbilit b'mod kopjuz fil-gurisprudenza nostrana illi
bhala regola qorti ta’ revizjoni ma tirrimpjazzax il-piena moghtija

mill-Ewwel Qorti b’dik li kieku hija - ¢ioe din il-Qorti - kienet

taghti f'dawk i¢-cirkostanzi, kemm-il darba ma jkunx jirrizulta li I-
piena moghtija mill-Ewwel Qorti kienet b’xi mod “wrong in
principle” jew “manifestly excessive”. Dan inghad, fost 1-ohrajn, fis-
sentenza moghtija mill-Qorti tal-Appell Kriminali (Sede Superjuri)
til-25 ta” Awwissu 2005 fil-kawza fl-ismijiet The Republic of
Malta vs. Kandemir Meryem Nilgum et (Numru 9/2004).

I 1-Qorti taghmel riferenza wkoll ghas-sentenza moghtija f1-20 ta’
Di¢cembru 2022 fl-ismijiet I1-Pulizija vs. Wajdi Lazhir Benhamed
(Numru 386/2022) fejn din il-Qorti diversament preseduta qalet
hekk:

“10. Issa, ghal dak li jirrigwarda appelli minn piena,
huwa pacifiku 1i sabiex Qorti tal-Appell tibdel il-piena li
tkun erogat l-ewwel Qorti, irid jirrizultalha li tali piena
tkun zbaljata fil-prin¢ipju jew manifestament eccessiva.

[..]

11. Mill-banda 1l-ohra din il-Qorti trid taghmel 1I-
evalwazzjoni taghha dwar jekk il-Qorti tal-Magistrati
(Malta) applikatx piena li kienet manifestament eccessiva
meta wiehed jiehu kont ukoll tal-aspetti retributtivi u
preventivi tas-sentenza emessa minnha. [...] Biex l-appell
jirnexxi, kien mehtieg li I-appellant juri li I-piena moghtija
mill-Qorti tal-Magistrati kienet tohrog barra mill-
parametri tal-piena jew mizuri applikabbli ghall-kaz. Din
il-Qorti ma tinterferix ma’ pieni li ma jkunux jidhru li
huma zbaljati fil-prin¢ipju, ghalkemm ikunu jidhru li
huma pieni horox ghal xi Gudikanti. Biex piena moghtija
minn Qorti tal-Ewwel Istanza tkun tista” tigi mibdula jrid
jigi pruvat li kien hemm xi zball fil-prin¢ipju wara 1-
emanazzjoni ta’ dik il-piena.”

Ili 1-Qorti tagbel ma” dak li gie ¢¢itat hawn fuq u taghmlu taghha.

Ikkunsidrat

Ili I-Ewwel Qorti sabet htija fl-appellant fir-rigward tat-tieni (2),
tat-tielet (3), tas-sitt (6) u tas-seba’ (7) imputazzjoni li jemergu
minn Artikoli 95, 339(1)(d), 338(dd) u 338(ee) tal-Kapitolu 9 tal-
Ligijiet ta” Malta. Filwaqt li ghat-tielet (3), ghas-sitt (6) u ghas-
seba’ (7) imputazzjoni hemm il-piena ta’ kontravenzjoni, fir-
rigward tat-tieni (2) imputazzjoni Artikolu 95 tal-Kapitolu 9 tal-
Ligijiet ta” Malta jghid 1i I-piena ghandha tkun dik:

“stabbilita ghall-ingurja, ghat-theddid jew ghall-offiza,
meta jsiru minghajr ic¢-¢irkostanzi msemmijin f'dan 1-
artikolu, mizjuda b’zewg gradi u ghal multa ta’” mhux
ingas minn tmien mitt euro (800) u mhux izjed minn
hamest elef euro (€5,000).” [emfazi mizjuda]

Il din il-Qorti tirrikonoxxi li kien ikun ahjar kieku 1-Ewwel Qorti
spjegat kif waslet ghal piena taghha (u dana b’'mod specjali fir-
rigward tat-terminu ta’ prigunerija li gie sospiz). Minkejja dan,
tenut kont ta” dak li jirrizulta minn Artikolu 95 tal-Kapitolu 9 tal-
Ligijiet ta” Malta li gie kkwotat hawn fuq jidher li I-Ewwel Qorti
telghet zewg gradi mill-piena tal-kontravenzjonijiet (ai termini ta’
Artikolu 31(1) tal-Kapitolu 9 tal-Ligijiet ta” Malta) u applikat il-
piena minima ta’ multa li jsemmi Artikolu 95. Ma hemm xejn
x'jigi ¢censurat dwar dan ghax kollox jirrizulta li sar fil-parametri
tal-ligi.

Illi, mehud dan thawn fuq in konsiderazzjoni, il-Qorti ma tantx
ghandha aktar xi tghid ghajr li l-piena hekk kif erogata mill-
Ewwel Qorti taqa’ sewwasew fil-parametri tal-piena ghall-
imputazzjonijiet li taghhom l-appellant instab hati. II-Qorti zzid
billi tghid li l-piena mposta mill-Ewwel Qorti fuq l-appellant
kienet wahda legalment u ragonevolment valida, mhux “manifestly
excessive” u tirrispekja l-imputazzjonijiet li taghhom huwa nstab
hati. II-Qorti hija tal-fehma li ma tezisti l-ebda raguni li tista’
twassalha sabiex titbieghed mid-diskrezzjoni ezercitata mill-
Ewwel Qorti fil-kalibrazzjoni tal-piena minnha maghmula, liema
piena ghalhekk ghandha tibga” invarjata.

Decide

Ghal dawn il-motivi, il-Qorti taqta” u tiddeciedi billi tichad 1-
appell imressaq mill-appellant Joseph Dimech u tikkonferma s-
sentenza appellata fl-intier taghha.

Onor. Dr. Neville Camilleri
Imhallef

Joyce Agius
Deputat Registratur



